
GOVERNMENT OF GREENLAND

Kommunit agguarnegarnegarnerat pillugu § 37 naapertorlugu apeqqut nr. 76-
imut akissut

Asasara Ma la Høy Wilco

lnatsisartut suleriaasianni § 37, imm. 1 naapertorlugu kommunit ilaannik
avitsisoqassanersoq Naalakkersuisunut apeqqutigivat. Apeqqut uannut
akisassanngortinneqarpoq.

Aallaqqaasiullugu apeqqutit aatsaat maanna akissutegarfiginegarnera
utoqqatsissutigissavara. Apeqqut aasaanerani sulinngiffeqarnerup nalaani
nassiunneqarmat eqqortumik nalunaarsorneqanngilaq.

Apeqqut:
1. Kalaallit nunatsinni kumuunit amerlinissaannik Naalakkersuisut
pilersaaruteqarpat?

a. Kumuuninngortitsisoqassappat sumi siulliussisoqarnissaanik
Naalakkersusiut pilersaauteqarpat?
b. Kommuninik avitsisoqassanngippat Naalakkersuisut suna peqqutigaat?

Akissut:
1. Naalakkersuisut massakkut kommunit pioreersut ilaasa avinneqarnissaanut

siunnersuuteqarnissamut pilersaaruteqanngillat.

b. Maanna kommuninut tallimaasunut kattussuutsitsinermi siunertaasut
annertunerusumik aallunnissaat pingaartoq Naalakkersuisut isumaqarput. llaatigut
Naalakkersuisut kommuninik suleqateqarnermik annertusaapput, taamaaliornikkut
politikikkut suliassat pitsaanerusumik ataqatigiissarneqarnissaat
angunegarsinnaaqqullugu. Kommunit namminersornerulernissaannik
misileraasinnaanerat pillugu Naalakkersuisut kommuninik oqaloqatiginnipput.
Suliassaq kingullermik kommunit Naalakkersuillu septembarimi
ataatsimeeqatigiinneranni oqaloqatigiissutigineqarpoq. Naalakkersuisoqarfiit
kommunillu akornanni naligiittumik oqaloqatigiinneq Naalakkersuisut pingaartutut
isigaat.

